
Vishnuproktam Shivarchanopadesham 6

விஷ்ணுப்ரோக்தம் ஶிவார்சநோபதே³ஶம் 6

(ஶிவரஹஸ்யாந்தர்க³தே உக்³ராக்²யே)
கண்வ: (உவாச)
ஸம்ஸாரதாப ஸந்தப்தம் மம சித்தமபூ⁴த்³த⁴ரே ।
கத²ம் ஸம்ஸாரஸந்தாப விச்சி²த்தி:ஸ்யாத்³வத³ஸ்வ மே ॥ 184॥
விஷ்ணு: (உவாச)
ஸம்ஸார ஸாக³ரே கா⁴ரே நிமக்³நாநாம் து³ராத்மநாம் ।
அபாரகருணாஸிந்து: ⁴ ஸாம்ப³ ஏவாவலம்ப³நம் ॥ 185॥
- -

ஶிவமேவ ப⁴ஜஸ்வ ஸாவதா⁴நம்
ஸது ஸம்ஸாரது³ரந்தது:³க²ஹாரீ ।
ப³ஹுவஸ்தமுபாஸ்ய முக்திமாபு-
ஸ்த்ரிபுராரிநிஜப⁴க்தமுக்தி ஹேது ॥ 186॥
நவபி³ல்வத³லைரதா²ந்தகாந்தகம்
யஜ காமாந்தக மந்தகாந்தகம் ।
விபத³ந்தகமந்தகாந்தகம்
ஶிவலிங்கா³த்மகமாஶு ஸந்ததம் ॥ 187॥
ப³ஹுபாபவிமோசகம் ப்ரபு⁴ம்
யதி³காலாந்தகமர்சயிஷ்யதி ।
ஸததம் நியதம் ததா³ ப⁴வா-
ந்விஷஸம்ஸாரவஶம் ந யாஸ்யதி ॥ 188॥
ப⁴ஜ ப⁴ர்க³மநர்க³லப்ரபு⁴ம்
ப⁴க³வந்தம் ப⁴க³நேவஹாரிணம் ।
ப⁴வபீ⁴மப⁴யம் ததா³முநே
ந ப⁴வந்தம் ப்ரதி பா⁴வயிஷ்யதி ॥ 189॥

ப⁴ஸிதாப⁴ரணோ ப⁴ஜ ப்ரபு⁴ம்
ப⁴வபீ⁴திர்ந ப⁴விஷ்யதி த்⁴ருவம் ।
ஶுப⁴த³ஸ்த்வயி ஶம்பு⁴ரவ்யயோ
நியதம் திஷ்ட²தி தம் ஸமர்சய ॥ 190॥
நவபி³ல்வபலாஶகாஶபுஷ்பை:
குஶபுஷ்பை: கநகாஹ்வயப்ரஸூநை: ।
ப⁴ஸிதேந ச பா⁴லலோசநம்
ஶிவலிங்கே³ஸததம் ஸமர்சய ॥ 191॥
ஸ க்ரு’த³ப்யமலை:ஸபி³ல்வபல்லவை:

குஶது⁴த்தூரபலாஶகாஶபுஷ்பை: ।
ஸஜலைரபி⁴பூஜ்ய பார்வதீஶம்
ஸகலாபஜ்ஜலதி⁴ தரந்தி தீ⁴ரா: ॥ 192॥
ஹ்ரு’தி³ திஷ்ட²தி ஶைலஜாத⁴வே(பதௌ)

ஶிவலிங்கே³ ச நிரந்தரம் ஶுபே⁴ ।
ந யஜந்தி நராத⁴மா:ஸக்ரு’-

ந்நரகாவாஸரதா நிரந்தரம் ॥ 193॥
வித³தா⁴தி பரம் பத³ம் ஶிவ:

குஶபத்ரைரபி ஸாது⁴ பூஜித: ।
தமுபாஸ்ய மஹேஶ்வரம் ப்⁴ரமா-
த்ஸுரமந்யம் ஸமுபாஸதே ஜநா: ॥ 194॥
ப⁴க³மந்தமுமாபதிம் ப⁴வம்
ப⁴ஜநீயம் ந ப⁴ஜந்தி யே ஜநா: ।
நரகேஷு பதந்தி தே ஜநா:
ஸததம் ஸத்யமுதீ³ர்யதே மயா ॥ 195॥
தி³வி யே ந வஸந்தி பூ⁴தலேऽபி
க்³ரஸிதா:ஸம்ஸ்ரு’திகோ⁴ரத³ந்த³ஶூகை: ।
த்³விஜ தே ஶிவபூஜநௌஷத⁴ம்
ஸமவாப்யாம்ரு’ததாம் ப்ரயாந்தி ஹி ॥ 196॥
ஸக்ரு’த³ப்யதிப⁴க்திபூர்வகம்
ஶிவமேவம் ப்ரணமந்தி தே ஜநா: ।

2 sanskritdocuments.org



விஷ்ணுப்ரோக்தம் ஶிவார்சநோபதே³ஶம் 6

அமரைரகி²லைஶ்ச தே நதா:
ஸததம் ஸத்யமித³ம் த்⁴ருவம் த்⁴ருவம் ॥ 197॥
க்ரு’தஸர்வமகோ²ऽபி ஜந்ம த⁴த்தே
க்ரு’தவிஶ்வேஶபதா³ம்பு³ஜப்ரணாம: ।
ந புநர்ஜநிபா⁴க்³வதா³மி ஸத்யம்
பு⁴ஜமுத்³த்⁴ரு’த்ய ந ஸம்ஶயம் குருத்⁴வம் ॥ 198॥
அக்ரு’தேஶபதா³ம்பு³ஜப்ரணாமா
நரகாவாஸமவாப்ய து:³க²போ⁴க³ம் ।
ஸமவாப்ய முஹுர்முஹுர்நிவ்ரு’த்தா
ந ப⁴வந்தி ப்ரலயேऽபி ஸத்யமேவ ॥ 199॥
விவிதா⁴மிதபாதகோச்சயா யே
ந நமந்தி த்ரிபுராரிமாத³ரேண ।
அத ஏவ யமாலயாந்தரே தே
நிவஸந்த்யந்வஹமாப்தது:³க²போ⁴கா:³ ॥ 200॥
ப்ரணமந்த்யமராஸ்த்ரிலோசநம்
முநய:ஸித்³த⁴க³ணாஶ்ச ஸந்ததம் ।
நிக³மாஶ்ச நமந்தி யம் தத:
ப்ரணமஸ்வ ப்ரணமாம்யஹம் தமீஶம் ॥ 201॥
ஸகலாமரவந்த³நீயமைஶம்
பத³பத்³மம் த்ரித³ஶகபா⁴க³தே⁴யம் ।
ப⁴ஜ ஸந்ததமத்³ரிஜாஸஹாயம்
நிரபாயம் நிரவத்³யமுக்த்யுபாயம் ॥ 202॥
யஜ கோமலபி³ல்வபல்லவை-

ரநுவாரம் பு⁴ஜகா³தி⁴பைகஹாரம் ।
ஸகலாக⁴ஹரம் நிரஸ்தவீரம்
ஹரமாராத⁴ய தத்பரம் ஸதா³ரம் ॥ 203॥
ப⁴ஜதாமப⁴யப்ரத³ம் மஹேஶம்
ப⁴ஜ ம்ரு’த்யுஞ்ஜயமாத³ரேண நித்யம் ।
தமபாஸ்ய ந ஸம்வஸ த்³விஜம் தம்
ஹிதமத்யந்தமுதீ³ரிதம் மயா தே ॥ 204॥

த்³விஜ தே ஶிவதுல்யமுத்தமம்
ந ஶிவாந்யத்தவ தை³வதம் ஸுரேஷு ।
அத ஏவ நிரந்தரம் (ஸுரேஷு) மஹேஶம்
ப⁴ஜ பா⁴லஸ்பு²ரது³ஜ்ஜ்வலத்ரிபுண்ட்³ர: ॥ 205॥
த்³விஜதை³வத தை³வதம் மஹேஶம்
யதி³ நாராத⁴யஸி ப்ரகாமமீஶம் ।
த்³விஜதை³வத தா³நஸங்க³தா
தவ ஸத்யம் வ வதா³மி நாந்யதா² ॥ 206॥
அத ஏவ தத³ர்சித: ஶிவோ
விதரத்யேவ ததீ³ப்ஸிதம் ப²லம் ।
ஸிதகேவலப⁴ஸ்மதா⁴ரணம்
விதி⁴வத்³பூ⁴ரி விதா⁴ய ஸாத³ரம் ॥ 207॥
ஸததம் ஶிவநிஷ்ட²சேதஸாம்
தநுப³ந்தோ⁴ ந கதா³பி து:³க²த:³ ॥ 208॥
ஶ்ருதிவோஷிதப⁴ஸ்மதா⁴ரணம்
விஹிதம் யச்சி²வலிங்க³பூஜநம் ।
ததி³த³ம் த்³வயமாஸ்திகைர்த்³விஜை-
ர்நபரித்யாஜ்யமிதி ஶ்ருதி:ஸ்வயம் ॥ 209॥
த்³விஜ கேவலப⁴ஸ்மதா⁴ரணம்
ஸததம் கேவலலிங்க³பூஜநம் ।
ஶ்ருதிபோ³தி⁴தமித்யவேஹி தஸ்மா-
த்தது³பாஸ்யம் த்³வயமப்யநந்யபா⁴ஜ: ॥ 210॥
ஶிவமேவ யஜஸ்வ ஸர்வகாலம்
ஶிவபி⁴ந்நம் ந யஜஸ்வ மோஹதோऽபி ।
ஶிவபி⁴ந்நஸமர்சநம் வ்ரு’தை²வே-

த்யநுவாரம் குரு நிஶ்சயம் த்³விஜ த்வம் ॥ 211॥
ஶிவ ஶங்கர சந்த்³ரஶேக²ரே
த்யதிப⁴க்த்யா வத³ஸந்ததம் முதா³ ச ।
ஶிவநாமஜபம் விஹத்ய நாந்ய-

ஜ்ஜபோமாத³பி நாம ஸர்வதை²வ ॥ 212॥
ஶிவநாமஸுதை⁴வ விப்ர பேயா
ஸததம் முக்திமபீ⁴ப்ஸதா த்³விஜேந ।
ஶிவநாமஸுதா⁴பரா து ஜிஹ்வா
த்³விஜ நாநாவித⁴பூ⁴ரிபுண்யலப்⁴யா ॥ 213॥
ஶிவநாம ஸுதா⁴ரதைவ ஜிஹ்வா
மஹதாமேவ ப⁴வத்யதோऽநுவாரம் ।
ஶிவஶங்கர சந்த்³ரஶேக²ரேதி
த்ரிபுராரே இதி ஸஞ்ஜபஸ்வ நித்யம் ॥ 214॥
ஶிவநாமஸுதா⁴ம் முஹர்முஹு:
பிப³ஸாநந்த³மநந்தராயமாஶு ।
ஶிவநாமஸுதை⁴வ முக்திஹேது-

ர்முநிவ்ரு’ந்தை³ரகி²லைஶ்ச ஸேவ்யமாநா ॥ 215॥
அம்ரு’தாம்ரு’தமார்ய முக்திபீ³ஜம்
ஶிவநாமாம்ரு’தமித்யவைமி நூநம் ।
அத ஏவ முஹுர்முஹுர்மயா
ஶிவநாமாம்ரு’தமேவ பீயதே ॥ 216॥
ஶிவநாமஸுதா⁴ம் நிபீய ப⁴க்த்யா
ஸுதி⁴ய:ஸாது⁴ ஸுதா⁴ம் ச நாத்³ரியந்தே ।
தி³வி பீதஸுதா: ⁴ ப்ரயாந்தி க³ர்ப⁴ம்
ஶிவநாமாம்ரு’தபா: ப்ரயாந்தி முக்திம ॥ 217॥
ஶிவநாமஸுதா⁴ விநிர்மிதா
கி³ரிஜேஶேந புரா க்ரு’பாலுநா ।
த்³விஜ ஸாத்க்ரு’தபுண்யஸஞ்சயை-
ர்முஹுரத்யந்தமுதா³ நிபீயதே ॥ 218॥
ரஸபா⁴ஜநபோ⁴ஜநே நிதா³நம்
ரஸநா ஹ்யேவ யயா முஹு: ப்ரகாமம் ।
ஶிவநாமஸுதா⁴ நிபீயதே
நியமேநாந்யவிலாபநம் விஹாய ॥ 219॥

ஶிவமர்சிதமந்வஹம் ப்ரஸூநை-
ர்நவபி³ல்வைரபி பஶ்ய ஸாவதா⁴நம் ।
இத³மேவ ப²லம் மதம் யதோऽக்ஷ்ணோ-

ர்விலஸத்பத்³மபலஶதுல்யகாந்த்யோ: ॥ 220॥
நவபி³ல்வத³லை:ஸமர்சிதம்
ஶிவலிங்க³ம் த்³விஜ ஸாது⁴ பஶ்யதாம் ।
விவிதா⁴மிதகோ⁴ரபாபஸங்க: ⁴
ப்ரலயம் யாதி ந ஸம்ஶயஸ்ததை³வம் ॥ 221॥
ஶ‍்ரு’ணு ஶர்வகதா²மகௌ⁴க⁴ஹந்த்ரீ-
மநுவாரம் நியமேந ஸாவதா⁴நம் ।
இத³மேவ ப²லம் விநிஶ்சிதம்
ஶ்ருதிபி: ⁴ ஶ்ரோத்ரயுக³ஸ்ய வஸ்துதஸ்து ॥ 222॥
நவகோமலபி³ல்வபல்லவை:

ஶிவலிங்க³ம் ஸவிதா⁴நமர்சயித்வா ।
ஶிவஸாத்க்ரு’தபி³ல்வபலவா-
ந்ஸமுபாக்⁴ராய விநோத³யஸ்வ சித்தம் ॥ 223॥
ஸ்ப்ரு’ஶ ஶங்கரமர்சிதம் த்ரிகாலம்
ஸகலாகௌ⁴க⁴விநாஶநாய நித்யம் ।
ப⁴ஜ சேதஸி பா⁴லசந்த்³ரமௌலிம்
முஹுராநந்த³த³மத்³விதீயமேகம் ॥ 244॥
மநஸா வசஸா ச கர்மணா
ஶிவ ஏக: ஶிவயா ஸமந்வித: ।
ப⁴ஜநீய இதி ஶ்ருதி:ஸ்வயம்
ப்ரதிவாரம் ப்ரதிபோ³த⁴க்ரு’த்ஸதா³ ॥ 225॥
த்ரிபுராரிகதா²ஸுபூஜநேऽபி
த்ரிபுராரேரபி⁴வீக்ஷணேऽபி சித்தம் ।
மஹதாம் ப⁴வதி ஹ்யநந்யபா⁴ஜாம்
ந ப⁴வத்யேவ து³ராத்மநாம் கதா³பி ॥ 226॥
- -

த³தீ⁴சிருவாச

இதி விஷ்ணுவச: ஶ்ருத்வா கண்வ:ஸந்துஷ்டமாநஸ: ।
ஶிவார்சநபரோ ஜாத:ஸர்வபா⁴வேந ஸர்வதா³ ॥ 227॥
அதோ யத்நேந ஸததம் கர்தவ்யம் ஶிவபூஜநம் ।
ஶிவார்சநம் யதோ நித்யம் பு⁴க்திமுக்திப²லப்ரத³ம் ॥ 228॥
॥ இதி ஶிவரஹஸ்யாந்தர்க³தே விஷ்ணுப்ரோக்தம் ஶிவார்சநோபதே³ஶம் 6

ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 27மத்⁴யார்ஜுநமஹிமாநுவர்ணநம்
। 185-228॥

- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

. 185-228..

Notes:

Viṣṇu விஷ்ணு delivers Upadeśa உபதே³ஶ (to Ṛṣi Kaṇva ரு’ஷி கண்வ) about the

essentiality of worshiping Śiva ஶிவ and savoring the Ambrosia/Nectar of The Name of

Śiva ஶிவநாமாம்ரு’த / ஶிவநாமஸுதா⁴.

Proofread by Ruma Dewan

Vishnuproktam Shivarchanopadesham 6

pdf was typeset on June 16, 2024

Please send corrections to sanskrit@cheerful.com

viShNuproktaMshivArchanopadesham6.pdf 7


	Document Information
	Document Text
	Document Credits

